ADRODDIAD AR DDEDDFWRIAETH SYLFAENOL GAN
BWYLLGOR YR AMGYLCHEDD, CYNLLUNIO A CHEFN GWLAD

Y Mesur Lles Anifeiliaid

Cafodd y Mesur ei gymeradwyo i'r Pwyllgor yn dilyn trafodaeth yn y cyfarfod
llawn ar Araith y Frenhines ar 21 Mehefin 2005. Yr oedd y Pwyligor eisoes wedi
craffu ar y Mesur drafft a gosododd ei adroddiad ar 25 Chwefror.

Yn ei gyfarfod ar 19 lonawr 2006, bu i'r Pwyllgor drafod y Mesur yn unol &’i
brotocol ar graffu ar ddeddfwriaeth sylfaenol. Ni chynigiodd y Pwyllgor
welliannau.

Croesawodd y Pwyllgor egwyddor y Mesur am ei fod yn darparu i’r Cynulliad, fel
yr awdurdod cenedlaethol priodol, bwerau galluogi i benderfynu ar ei
flaenoriaethau ar gyfer hybu safonau lles anifeiliaid. Bu i’r Aelodau hefyd
groesawu fod y Mesur yn cyfuno sawl eitem o ddeddfwriaeth gyfredol, ac 'y
byddai’n hwyluso erlyn y rhai sy’n gyfrifol am greulondeb yn erbyn anifeiliaid.

Ar Gymal 5 (4) ar lurgunio anifeiliaid, cafodd yr Aelodau eu sicrhau y byddai
pwerau mewn perthynas a thorri cynffonau defaid ac wyn yn cael eu datganoli i'r
Cynulliad. Ar fater torri cynffonau cwn, yr oedd yr Aelodau yn bryderus, pe
byddai'r arfer yn cael ei wahardd yng Nghymru ond nid yn Lloegr, y gellid magu
cwn bach yn Lloegr er mwyn torri eu cynffonau a dod & hwy i Gymru. Nid oedd yr
Aelodau yn hapus ychwaith gyda’r posibilrwydd o werthu cwn dros y ffin, pan nad
oedd eu cynffonau wedi cael eu torri yng Nghymru. Addawodd y Prif Swyddog
Milfeddygol ystyried hyn wrth ddrafftio’r is-ddeddfwriaeth berthnasol.

Ar y codau ymarfer ar gyfer lles anifeiliaid a ffermir, byddai’r rhain yn aros o dan
reolaeth y Cynulliad. Cyfeiriodd yr Aelodau at godau eraill a fyddai'n
angenrheidiol yn y dyfodol i ddelio gydag arferion megis brido annetholus a
dadleoli cluniau.

Ar fater archwilio a mynediad i dai annedd, a geir yng Nghymal 16, byddai angen
gwarant ar arolygwyr cyn mynd i mewn i dy annedd.

Yr oedd y Pwyllgor yn fodlon &’r Mesur a nododd y byddai am graffu ar yr is-
ddeddfwriaeth a ddeuai o’r Ddeddf.

Ceir cofnod gair am air o drafodaeth y Pwyllgor ar y Mesur:
http://assembly/rop/ROP/Committees/EPC/EPC060119qv7.htm

! Ceir adroddiad y Pwyylgor o dan ddogfennau a osodwyd yn
http://www.cymru.gov.uk/cynulliaddata/NO000000000000000000000000028971..rtf



Glyn Davies AC
Cadeirydd Pwyllgor yr Amgylchedd, Cynllunio a Chefn Gwlad.

